
Papur Bro Dinas Caerdydd a’r Cylch

Pris: 80 ceiniog

Sain Ffagan yn hudo defnyddwyr Whlch"

Sain Ffagan: Amgueddfa Werin Cymru yw ‘Hoff
Atyniad Ymwelwyr y Deyrnas Unedig’ yn 6l
ymchwil gan gylchgrawn defnyddwyr Which?

Ym mis Mai 2011, gofynnodd cylchgrawn Which?
Travel 1 3001 aelod o'r cyhoedd am eu barn ar
atyniadau ymwelwyr roeddent wedi ymweld & nhw
yn y ddwy flynedd ddiwethaf.

Daeth Sain Ffagan i’r brig nid yn unig yn y categori
‘Amgueddfeydd ac Orielau Celf’ ond hefyd fe’i
enwyd yn hoff atyniad y Deyrnas Unedig. Sgoriodd
90% o ran boddhad cyffredinol a pha mor debygol
oedd yr adolygwyr i argymell ymweliad. Roedd
Sain Ffagan yn un o ddim ond pum atyniad i
dderbyn y statws Which? Recommended Provider,

y lleill oedd SW Colchester a SW Caer, Gerddi
Botaneg Brenhinol Caeredin a Chastell Leeds, Swydd
Caint.

Sain Ffagan yw atyniad treftadaeth mwyaf poblogaidd
Cymru gyda dros 600,000 o ymwelwyr pob blwyddyn.
Mae’r Amgueddfa’n cynnwys dros 40 o adeiladau sydd
wedi’u symud o bob cwr o Gymru a’u hail-godi ar
diroedd Castell Sain Ffagan; mae'r rhain yn cynnwys
melin flawd a melin wldn, gweithdy sadler a gofaint,

GWwr a than yn ei fol

Neville Evans o Radur
oedd enillydd y Fedal
Wyddoniaeth a Thech-
noleg eleni yn yr
Eisteddfod Genedlaethol.
Mae’r Fedal yn cael ei
chyflwyno i unigolyn sydd [*
wedi hyrwyddo defnydd J

o'r Gymraeg ym meysydd
gwyddoniaeth a thechnoleg. Anodd fyddai meddwl am
enillydd mwy haeddiannol!

Yn wreiddiol o Fforestfach, Abertawe, derbyniodd
Neville ei addysg hyd at lefel doethuriaeth yn y ddinas
honno. Ar 61 cyfnod fel athro, fe'i benodwyd yn
ddarlithydd yn Adran Ffiseg Gymhwysol, UWIST, cyn
mynd yn Arolygydd Ei Mawrhydi gyda chyfrifoldeb
arbennig am wyddoniaeth.

eglwys ganoloesol, ysgol Fictoraidd a byngalo ‘pre-fab’
alwminiwm o’r 1940au. Mae mynediad am ddim i’r
Amgueddfa, diolch i gefnogaeth Llywodraeth Cynulliad
Cymru.

Neges i’r rhai sy’n tanysgrifio i’r Dinesydd

Diolch i'n darllenwyr sy'n tanysgrifio £8 y flwyddyn trwy
archeb banc. OND mae angen i chi wirio eich cyfrif banc
oherwydd mae rhai banciau (sy’n amlwg ddim yn deall
Cymraeg) yn talu £8 y mis yn lle am y flwyddyn.

Dros y blynyddoedd bu Neville yn gweithio’n frwd i
godi ymwybyddiaeth o gyfraniad Cymry yn y maes
gwyddonol. Ei orchest ddiweddaraf yn y cyfeiriad hwn
fu creu cyfres o bosteri lliwgar sy’n addas i’w defnyddio
yn yr ysgolion.

Mae’n gyfrannwr cyson i'r cylchgrawn Y Gwyddonydd,
a’i neges bob amser yn glir a hawdd ei deall. A dyna yw
ei ffordd o gyfathrebu d’i gynulleidfa pan fydd wrth ei
waith fel pregethwr lleyg - bob amser yn ceisio lleihau’r
gagendor rhwng gwyddoniaeth a chrefydd.

Gymaint yw ein braint, felly, o gael erthyglau cyson gan
Neville yn Y Dinesydd. Fe yw Cadeirydd Cymdeithas
Wyddonol Cylch Caerdydd a diolchwn iddo am ei
gyfraniadau — gogleisiol, weithiau, ond wastad yn
ddifyr.

I gael gwybod mwy am y posteri cysylltwch a
nevilleevans@totalise.co.uk



Y Dinesydd

Golygydd y rhifyn hwn:
Sian Parry-Jones

Golygydd y rhifyn nesaf (Tachwedd):
Gwynn Matthews

Anfonwch ddeunydd ar gyfer rhifyn
Tachwedd erbyn 27 Hydref at:
Derwen Deg, 2 Restways Close,
Llandaf, Caerdydd CF5 2SB
029 20 562880
e.g.matthews@btinternet.com

Bydd y Dinesydd o hyn ymlaen yn
ymddangos ar y 10fed o'r mis.
Gallwch anfod digwyddiadau hyd at y
10fed felly i’w cynnwys yn y calendr.

MANYLION CYSYLLTU

Calendr y Dinesydd
Dr E. Wyn James
16 Kelston Road, Caerdydd. CF14 2AJ
029 20628754
JamesEW @caerdydd.ac.uk

Hysbysebion
Ceri Morgan
24 Cwm Gwynlais, Tongwynlais
Caerdydd, CF15 7THU
ceri33@btopenworld.com
029 20813812

Dosbarthu copiau
Huw Jones
22 Blaen-y-coed, Radur
Caerdydd, CF15 8RL
07985 174997

Cyhoeddir y Dinesydd gan
Bwyllgor y Dinesydd

Argraffwyd gan
Wasg Morgannwg, Mynachlog Nedd

Llythyr at y Golygydd

Y brifddinas yn dod
i’w hoed

Wn i ddim os oedd eich Golygydd y mis
diwethaf yn ceisio ysgogi trafodaeth ar
dudalennau’r Dinesydd ai peidio am
berthynas Caerdydd a gweddill Cymru?

Credaf fod gwir angen trafodaeth o’r fath.
Roedd ei sylwadau tafod yn y boch, gan
ddyfynnu Gwilym Owen am ddyfodol y
Gymraeg, yn tanlinellu maint y
mewnlifiad cynyddol o Gymry Cymraeg
ifanc i'r brifddinas. Hynny ar ben y twf
mewn addysg Gymraeg yr ydym yn
gyfarwydd a4 darllen amdano yn eich
tudalennau.

Beth ydy effaith hyn ar ein bréydd
cynhenid? Ydy o’n effeithio ar y ffordd y
mae Caerdydd, fel ein prifddinas, yn cael
ei gweld gan bobl mewn rhannau eraill o
Gymru? Ydy canlyniad refferendwm mis
Mawrth diwethaf wedi lladd, unwaith ac
am byth, y syniad nad ydy Caerdydd yn
haeddu bod yn brifddinas, syniad oedd yn
gyffredin wedi refferendwm 1997?

Mwy o gwestiynau mi wn ond mae'r
atebion yn bwysig i ddyfodol y genedl.
Perthynas ein prifddinas 4 gweddill
Cymru ydy un o bynciau mawr y dydd.
Felly y dylai fod mewn cenedl sydd yn
ceisio ail ddiffinio ei hun mewn cyd-
destun o ddatganoli pellach a lle mae
dyfodol y Gymraeg yn hanfodol.

Cofiwn hefyd mai'r Gymraeg oedd prif

iaith trigolion Caerdydd yn ei dyddiau
cynnar.

John M. Rowlands

Yr Eglwys Newydd

Siopau lle gellir prynu’r Dinesydd

SIOP Y FELIN, 54-60 Heol Merthyr, Yr Eglwys Newydd, CF14 1D]
CABAN, 169 Kings Road, Pontcanna, CF11 9DE

DERI STORES, 1 Wenallt Road, Rhiwbeina, CF14 6SA

VICTORIA FEARN GALLERY, 6b Heol y Deri, Rhiwbeina, CF14 6HF
HALLS, 44 Stryd Fawr, Llandaf, CF5 2DZ

HALCYON DAZE, 55 Wellfield Road, Y Rhath, CF24 3PA

SIOP LYFRAU WINDSOR, 9a Windsor Road, Penarth, CF64 1JB
FOOD FOR THOUGHT, 12 High Street, Y Barri, CF62 7EA

COFFEE LOUNGE, 38 Station Road, Llanisien, CF14 5LT

VEG VENDOR, 8 Station Road, Radur, CF15 8AA

Seren Owain
Glyndwr

Dyna'r enw ar wobr newydd a gafodd
ei rhoi am y tro cyntaf eleni yn Neuadd
y Ddinas ar Ddydd Owain Glyndwr, sef
16 Medi. Syniad y Cynghorydd Neil
McEvoy oedd hwn, a’'r bwriad yw
sefydlu cynsail i'r Brifddinas ddathlu’r
diwrnod arbennig hwn bob blwyddyn o
hyn ymlaen, a hynny mewn ffordd
urddasol trwy gydnabod ymdrechion
arwyr cyfoes — pobl sydd wedi gwneud
gwahaniaeth i'w cymuned yng
Nghaerdydd.

Cyflwynodd yr Arglwydd Faer, Yr
Athro Delme Bowen, y wobr Seren
Owain GlyndW®r i'r arwres gyfoes,
Rosaleen Moriarty-Simmonds. Ganed
Rosaleen ym 1960 heb freichiau na
choesau, yn un o'r babanod
Thalidomide a aned ar ddiwedd y
1950au ac ar ddechrau’r 1960au. Mae
wedi byw yn y ddinas gydol ei hoes ac
nid yw wedi gadael i'w hanabledd ei
hatal rhag byw bywyd llawn.

Y ddau arall ar y rhestr fer oedd Simon
Fisher, a dderbyniodd gydnabyddiaeth
am ei wasanaeth hir (30 mlynedd) fel
gweithiwr ieuenctid a chymunedol yn y
ddinas a John Day am ei waith fel
gwirfoddolwr, yn trefnu pél-fas a phél-
droed i bobl ifanc, a’i waith elusennol
yn Llanedern dros y ddeng mlynedd ar
hugain ddiwethaf.

e
Yr Arglwydd Faer a cherflun
Owain Glyndwr




Pen-blwydd Hapus i
Glwb Aelwyd
Hamdden Caerdydd

Ar 21ain o Fedi dathlodd yr Aelwyd ei phenblwydd yn 20 oed
yng nghwmni Arglwydd Faer Caerdydd, y Cynghorydd Athro
Delme Bowen, a'r aelodau.

Llywyddwyd y cyfarfod yn Eglwys Minny Street gan Mr
Idwal Hughes. Cafwyd adroddiad llawn ganddo ef a’r llywydd
cyntaf, Mrs Gwenda Morgan, ar sut y cychwynnwyd y
gymdeithas ganddynt hwy a Mrs Elonwy Jones, hithau yn
sefydlu Cor, sy’'n ymarfer bob yn ail fore Mawrth yng
Nghapel Bethel, Rhiwbeina. Enillodd dair gwaith yn yr
Eisteddfod Genedlaethol dan ei arweiniad. Mewn byr amser
tyfodd yr aelodaeth i 100, a threfnwyd rhaglen ddiddorol ac
amrywiol ar hyd yr amser ar eu cyfer. Gwnaeth y Parchedig
Haydn Thomas, yr Is-lywydd newydd, hel atgofion o’i
gysylltiad a’r gymdeithas tra’n swyddog gyda Cymdeithas yr
Henoed, a chyflwynodd y Parchedig Menna Brown, yr Is-
ysgrifennydd, ei chyfarchion fel aelod gymharol newydd.
Yna, cafwyd anerchiad diddorol gan yr Athro Delme Bowen.

Mwynhaodd pawb de blasus a weinwyd gan Miss Audrey
Lake a'r gwragedd diwyd ac a baratowyd gan Gwmni Bant A
La Cart. Torrodd yr Arglwydd Faer cacen y dathlu, oedd yn
dangos logo’r Aelwyd a gynlluniwyd flynyddoedd ynghynt
gan Mr Gwyn Hopkins. Gwnaed y gacen yn gelfydd iawn gan
Mrs Gill Lewis, Dinas Powys. Trefnwyd y dathliad gan Miss
Marian Lake, yr Ysgrifennydd, ac aelodau’r pwyllgor.

Beth am i chwithau ymuno &'r gymdeithas hapus hon, fydd
yn parhau ddydd Mercher, Hydref Sed yn festri Minny Street,

y Waun Ddyfal am 2 o'r gloch, a’r ddarlledwraig Teleri Bevan
yn annerch? Croeso i bawb!

Menna Brown

Cyfarwyddwr Newydd
i Langollen

Mae Eisteddfod Rhyngwladol Cerddorol Cymru wedi
apwyntio Eilir Owen Griffiths yn Gyfarwyddwr Cerdd
newydd yn dilyn Mervyn Cousins a wnaeth adael i gymryd
swydd uwch gyda Bwrdd Cysylltiedig Coleg Cerdd
Frenhinol.

Mae Mr Griffiths, sy'n 30 oed ac yn frodor o Ddinbych, yn
diwtor/trefnydd diwylliannol ym Mhrifysgol Coleg vy
Drindod, yng Nghaerfyrddin, ond mae e’n fwy adnabyddus
efallai drwy Gymru fel Cyfarwyddwr Cerdd Cor CF1 a Chor
Godre'r Garth, sydd wedi bod yn llwyddiannus iawn dan ei
arweiniad.

Ffenestri, drysau a tai !
gwydr o ansawdd =

¥ 4 e

* Mae amrywiaeth lawn o'n cynhyrchion i'w
gweld yn ein hystafelloedd arddangos yng
Nghaerfyrddin a Chaerdydd

¢ Marciau barcud newydd ar bob ffenestr a drws

* Gwydr newydd sydd yn glanhau ei hun ac
yn thermol effeithiol

- Gwarant deg mlynedd heb ddadl

- Dim costau cudd, dim blaendal

- Dyfynbris am ddim heb ymrwymiad

- Awdurdodwyd yn llwyr gan Secured by Design

Prif Swyddfa: 1 St lvel, Heol Liansteffan,
Tre-loan, Caerfyrddin, SA31 38P

Ystafell Arddangos Caerdydd:
112 Heol Y Gogledd, Caerdydd, CF14 3AB

E-bost: sales@nolanupve.co.uk

Ffon: 0845 600 90 80 www.nolanupve.co.uk




Cywiriadau

Ymddiheurwn am nifer 0
gamgymeriadau yn rhifyn mis Medi o'r
Dinesydd:

* Clawdd Terfyn oedd testun
Cystadleuaeth y Gadair yn
Eisteddfod Wrecsam. Derbyniodd
Gwilym Roberts Wobr Goffa Elfet a
Mair Elfet Thomas, ac nid Medal
Goffa Syr T.H. Parry Williams.

* Priododd Iwan Walters a Kim Spiller
yng Nghapel Minny Street.

* Cydymdeimlwn & theulu’r diweddar
Len Rowlands.

* Huw Roberts ydy enw taid Bleddyn.

Cydymdeimlo a

... theulu’r diweddar Katherine Howe, yr
Eglwys Newydd, a fu farw ym mis
Medi.

Cadwch ryseitiau’r teulu’n ddiogel
gyda Chasgliad y Werin

Mae’r cogydd poblogaidd Nerys Howell yn annog teuluoedd i rannu eu ryseitiau gyda
Chymru a'r byd.

Tra fo'r rhan fwyaf o'r cogyddion enwog yn ceisio dal ein sylw gyda'u ryseitiau newydd
diddiwedd a chynhwysion egsotig mae Nerys o’r farn fod cadw ryseitiau teuluol yn
ddiogel mor bwysig ag erioed. Mae hi wrthi’n sganio a llwytho ryseitiau ei theulu hi i
Gasgliad y Werin ac mae hi'n erfyn ar deuluoedd Cymru i wneud yr un peth.

Mae Casgliad y Werin Cymru yn wefan gyfoes, ddwyieithog yn arbennig ar gyfer
rhannu hanes a phrofiad Cymru a’i phobl & gweddill y byd. Mae'r Casgliad yn tyfu bob
dydd ac yn adnodd i bobl Cymru ddysgu am eu hanes, a gall unthyw un ychwanegu at
y casgliad mewn saw] gwahanol fformat,

Mae bron i 30,000 o eitemau - o hen luniau i stracon fideo — yn y Casgliad erbyn hyn
a’r gobaith yw y bydd teuluoedd ym mhob cwr o’r wlad yn siarad gyda’u rhieni, mam-
gu, tad-cu, nain, taid ac eraill i weld a oes yna hen ryseitiau yn y teulu sydd wedi cael
eu pasio o genhedlaeth i genhedlaeth.

Am ragor o wybodaeth ac i Iwytho’ch eitemau i Gasgliad y Werin Cymru, ewch i
www.casgliadywerincymru.co.uk

Cymdeithas Ddrama’r Crwys yn diddanu

Ni ellir ond llongyfarch Cymdeithas
Ddrama’r Crwys ar dair noson gofiadwy ar
ddiwedd mis Medi. Roedd hi’n gryn gamp
i gael rhaglen mor gynhwysfawr yng nghyd
ar ddechrau’r tymor i ddiddanu cynulleidfa
digon parchus ar y dair noson.
Cynhyrchwyd y ddwy ddrama ‘Gardd-west
Gosforth’ gan Betsan Evans a ‘Goriad yn y
Drws’ gan Robin Owen. Robin Gruffydd ac
Alun Roberts oedd ar y sain a Dyfrig
Davies ar y golau. Aeth elw un perfformiad
at Gronfa Eisteddfod Bro Morgannwg.







